
KNISJA TAT-TRIQ

Ghaziz hija Dun Anton, isqof tieghi, ghadna kif smajna tinqara I-kelma tal-Missier taghna -
Papa Frangisku li ’isem Gesti ged jafdalek din il-Knisja mahbuba f’Ghawdex taghna. Inti taf
li hafna drabi 1-Knisja hija mxebbha mad-“dghajsa”. Jien m’iniex espert fis-sengha tat-
tbahhir, imma nismaghhom jghidu li mument diffi¢li hafna ghal min ikollu jdejh fuq it-tmun
ta’ bastiment huwa meta jigi biex jibdel ir-rotta, partikularment meta l-mewg ikun gej ghal
wiccu!

Din hija I-missjoni tieghek, habib tieghi. Il-Mulej Gesu pprova jaghti rotta gdida lill-poplu 1-
maghzul. Ma kienx fac¢li. Ghamluhielu diffi¢li u raw kif zbranawh. Il-Papa Frangisku qed
jipprova jaghti direzzjoni tajba lil din “id-dghajsa ta’ Pietru”, imma mhux lakemm! Hemm
diversi ragunijiet ghaliex hemm bzonn li I-Knisja tiehu rotta gdida. Bizzejjed nghidlek li ahna
ghaddejna minn dik 1i kienet tissejjah il-Kristjanita ghal soc¢jeta post-Kristjana. Altru d-
dghajsa tbahhar fil-port u altru f’bahar miftuh bhalma hija s-so¢jeta llum. Ahna ghaddejna
minn socjeta fejn il-maggoranza kienet Kattolika, imma llum in-numru tal-Insara dejjem
jitnaqqgar. Dan japplika ghal Ghawdex taghna. F’dawn i¢-cirkustanzi, biex tmexxi d-dghajsa li
t-tmun taghha llum qed jigi fdat lilek, inti tehtieg 1-ghajnuna tal-Ispirtu s-Santu biex taghraf
x’direzzjoni trid tiehu d-dghajsa “llum”. Ghaliex ahna daqgshekk tqal biex nintebhu li ma
ghadniex il-Knisja la ta’ hamsin u lanqas ta’ ghoxrin sena ilu? Meta jkun l-Ispirtu s-Santu li
jimla 1-qlugh ta’ din id-dghajsa, imbaghad halliha tofroq il-mewg!

Huwa f’dan il-qafas 1i nixtieq naghmel ir-riflessjoni fuq ir-rakkont tad-dixxipli ta’
Ghemmaws li int ged tipproponilna ghal din I-Ewkaristija u li minnu inti slitt is-sentenza li
ser tiggwidak fil-ministeru gdid tieghek: “U baqga’ miexi maghhom”. Meta qrajt dan il-
Vangelu, hassejt li 1-Mulej irid jghidilna xi haga dwar il-Knisja. Ghalkemm il-Knisja (il-
komunita ta’ Gerusalemm) ma tissemmiex direttament fir-rakkont, inhoss li hemm referenza
implicita ghaliha. Ghandna tnejn min-nies li telqu mill-komunita ta’ Gerusalemm, ghajjenin
pesta, b’madmad tqil fughom, deluzi, fi krizi spiritwali u socjali. U ma jinghad xejn dwar il-
Knisja-Omm f’Gerusalemm! Kif jista’ jkun li 1-Knisja ta’ Gerusalemm ma tatx kas taghhom?
Possibbli 1-komunita ta’ Gerusalemm kienet tant aljenata li ma ntebhitx li kien hemm minn
kien ged jabbandunaha? Kieku lil din il-Knisja ta’ Gerusalemm Gesli fdalha I-bxara t-tajba
tal-Qawmien, imma allura din il-Knisja ma gharfitx li kellha problema ta’ komunikazzjoni, li



l-lingwagg taghha ma kienx jiftiehem? Possibbli din il-Knisja ma tindunax li fit-triq hemm
min hu ghajjien u ged jokrob ghall-ghajnuna? Possibbli din il-Knisja ma interessatx ruhha
quddiem tnejn li kienu jitlewmu?

X’ghamlet il-komunita ta’ Gerusalemm? Inghalget fic-Cenaklu biex thares lilha nfisha, biex
ma tihux riskji, ma tittappanx, ma tigix midruba. Biex minghaliha ma titlef xejn, il-Knisja
nghalget fis-sur. Kieku llum nghidlek: inghalget fis-sagristija jew fis-santwarju!

Imnalla kien il-Mulej Gesu ghal dawn iz-zewg persuni fi trigthom minn Gerusalemm ghal
Ghemmaws. Huwa jmur jiltaga’ maghhom fit-triq, jakkumpanjahom, jismaghhom,
ifarraghom u jwasslilhom il-Bxara t-tajba.

Jistax ikun li f’dan il-mument tant ghaziz ghalik, Isqof Anton, u ghall-Knisja taghna, permezz
ta’ dan ir-rakkont il-Mulej ged jghidilna biex ma nkunux Knisja tas-sagristija — Knisja li
tinghalaq fir-rubriki — imma nfittxu li nkunu dik 1i 1-Papa Frangisku jhobb isejjah “Knisja li
tohrog”, Knisja li ma tibzax tiehu r-riskji, Knisja tat-triq li bhal Kristu tohrog fit-toroq li
jwasslu fil-periferiji ezistenzjali. Forsi xi hadd josservalna li fit-triq hemm I-ghabra u t-tajn u
allura nistghu nithammgu, fit-triq nistghu ntajru difrejna u nweggghu. Imma, kif jghallimna I-
Papa Frangisku, ahjar Knisja midruba milli Knisja maghluqga li bil-mod il-mod issir oggett
tal-arkeologija.

Gesu ged jimbuttana biex inkunu Knisja li tohrog biex tagsam il-Kelma mal-bnedmin. Forsi
xi hadd jistagsini jekk f’din il-Gzira tat-Tliet Gholjiet nehtigux Knisja missjunarja!
Certament. Anki f’din il-gzira hemm bzonn ta’ Knisja missjunarja biex taghmel dik li
tissejjah “it-tieni thabbira”, bhalma ghamel Gesti mad-dixxipli ta> Ghemmaws. Fil-fatt, dawn
id-dixxipli kienu semghu dwar Gest, tant li kienu jargumentaw bejniethom dwaru; imma
minkejja li kellhom gharfien dwaru, kienu ghadhom ma emmnux fih u fil-Kelma tieghu. U
kif gieli tennejt drabi ohra, jien konvint din hi r-realta tal-Insara taghna — realta li tmiss anki
lilna li bhalissa gqeghdin f’din ir-Rotunda madwar l-altar! Ma neskludi lil hadd: ibda minni
sal-ahhar wiehed! Hafna minna ghandhom hjiel dwar Ges, forsi wkoll jircievu s-sagramenti,
imma mbaghad spiritwalment ahna sajmin daqs caghka. U hajjitna ghadha ma ddakkritx bi
Kristu! Ghaldagstant din il-Knisja ghandha bzonn tat-tieni thabbira.

Dawn huma I-ftit hsibijiet, ghaziz hija, li xtaqt nagsam mieghek illum, fiduc¢juz li 1-Ispirtu s-
Santu huwa mieghek u ser jghinek biex inti tohrog u lilna tohrogna fit-trig u hekk ma
thalliniex nifgaw u nimmuffaw fl-irwejjah taghna. Ghaliex fit-triq ahna ser niltagghu mal-
bniedem ferut. Niftakar kif tiftah il-Kostituzzjoni tal-Kon¢ilju Vatikan II Gaudium et spes:
“Il-hena u t-tama, in-niket u t-thassib tal-bniedem tal-lum, fuq kollox tal-fogra u ta’ dawk



kollha li jbatu, huma wkoll I-hena u t-tama, in-niket u t-thassib tad-dixxipli ta’ Kristu, u ma
hemm ebda haga li hi tassew tal-bniedem li huma wkoll ma jhossuhiex f’qalbhom” (1).

din il-Knisja li jinsabu fil-missjoni; niftakar fil-generozita tal-poplu taghna li malli jisimghu
bil-missjoni, qalbhom tixghel kif xeghlet il-qalb tad-dixxipli ta’ Ghemmaws. Imma hawn
ukoll ghandna bzonn 1-azzjoni missjunarja — it- “tieni thabbira” in loco.

Poplu ta’ Alla, din l-ezortazzjoni mhux qed naghmilha biss lill-Isqof Anton li dalwaqt ser
nghaddilu t-tmun ta’ din id-djocesi, imma naghmilha wkoll lilkom presbiteri, religjuzi, lajci
kkonsagrati u laj¢i. Ghax mhux bizzejjed 1i 1-Isqof taghna jaghmel hiltu kollha biex jaghti
direzzjoni gdida lid-dghajsa ta’ Pietru, ghax ahna nistghu nwaqqfuh. Inheggigkom
tikkoperaw mieghu biex bl-ghajnuna ta’ Alla ahna nkunu Knisja li twiegeb ghal zminijietna u
ddewwagq it-tama Kristjana mhux biss lill-Insara imma lin-nazzjon kollu.



